
 
 
 
 
 

Alt 6 d’Acht na dTithe (Forálacha Ilghnéitheacha) 1992 
 

(Ráiteas 
Príobháideachais) 

 
 

Is é an Roinn Tithíochta, Pleanála agus Rialtais Áitiúil an Roinn Rialtais atá freagrach as tithíocht 

agus uisce, pleanáil fhisiceach agus spásúil, do rialtas áitiúil agus do réamhaisnéisiú aimsire. 

 

Tá an Roinn tiomanta do do phríobháideachas a chosaint agus a urramú. Mínítear sa ráiteas 

príobháideachais seo conas a dhéanfaidh an Roinn, an Rialaitheoir Sonraí, na sonraí pearsanta 

a sholáthraítear de réir Alt 6 d’Acht na dTithe (Forálacha Ilghnéitheacha) 1992,  a phróiseáil, 

conas a úsáidfear an fhaisnéis sin, agus céard iad na cearta atá agat maidir le do shonraí 

pearsanta. 

 

 
Cuspóirí na próiseála 
 

Ceadaíonn Alt 6 d’Acht na dTithe (Forálacha Ilghnéitheacha) 1992 don Aire Tithíochta, Pleanála 

agus Rialtais Áitiúil stádas Comhlacht Tithíochta Ceadaithe dheonú d’eagraíocht agus a leithéid 

sin de chead a aistarraingt ar iarratas.  Beidh sonraí curtha ar fáil ag eagraíochtaí, mar bhonn 

leis an bpróiseas iarratais/cealaithe. 

 

Úsáidfidh an Roinn na sonraí atá curtha ar fáil, chun clár reatha na gComhlachtaí Tithíochta 

Ceadaithe (AHB) a nuashonrú, trína chinntiú go bhfuil na AHBanna atá i mbun trádála gníomhaí 

i ndáil le soláthar nó bainistíocht tithíochta sóisialta luaite ar an gclár.   

 

D’fhéadfaí sonraí a fhaightear i rith an phróisis seo a chros-seiceáil le sonraí atá i seilbh na 

Roinne agus Údarás Áitiúil iomchuí agus gníomhaireachtaí iomchuí eile faoi choimirce na 

Roinne, nó comhlachtaí poiblí eile, in imthosca áirithe mar a fhoráiltear le dlí.  Chomh maith 

leis sin, féadfaidh an Roinn teagmháil a dhéanamh leat i ndáil le haon fhaisnéis atá curtha ar 

fáil agat. 



 

Ní áireoidh an Roinn ach an t-ainm agus seoladh na heagraíochta/AHB a bhfuil ionadaíocht á 

déanamh agat uirthi/air, sa chlár a fhoilseofar. D’fhéadfaí taifid a chur ar fáil faoi Acht um 

Shaoráil Faisnéise 2014 agus beidh an fhaisnéis ar fad a fhaightear faoi réir fhorálacha an Achta 

um Shaoráil Faisnéise agus reachtaíocht Cosanta Sonraí. Ní dhéanfaidh an Roinn do shonraí 

pearsanta a phróiseáil le haghaidh aon chríoch ach amháin an chríoch lenar bailíodh na sonraí. 

 

Próifíliú 
 

Ní úsáidfidh an Roinn aon sonraí pearsanta bailithe uait mar chuid den phróiseas seo chun 

críche cinnteoireacht uathoibrithe, nó críocha próifílithe.  

 

 
Dlíthiúlacht na próiseála 
 

Tá an phróiseáil seo ar do chuid sonraí pearsanta dlíthiúil faoi Airteagal 6 (1) (c) agus 6 (1)  (e) 

den Rialachán Ginearálta maidir le Cosaint Sonraí.  

 

 
Slándáil do shonraí pearsanta 
 

Tá bearta teicniúla agus eagraíochtúla cuí á gcur i bhfeidhm ag an Roinn chun d’fhaisnéis a 

chosaint ó rochtain neamhúdaraithe. D’ainneoin na n-iarrachtaí seo, áfach, níl aon bhearta 

slándála foirfe nó dothreáite, agus ní féidir ráthaíocht a thabhairt i gcoinne aon idircheapadh 

nó aon chineál eile mí-úsáide chomh fada is a bhaineann le haon mhodh tarchurtha sonraí. Sa 

chás go gcuirtear do shonraí pearsanta i gcontúirt mar thoradh ar shárú slándála, cuirfear 

beartas agus nósanna imeachta Bainistíochta Sáruithe na Roinne i bhfeidhm. 

 

 
Faighteoirí na sonraí 
 

D’fhéadfaí faisnéis pearsanta a mhalartú le Ranna Rialtais eile, údaráis áitiúla, gníomhaireachtaí 

faoi choimirce na Roinne, nó comhlachtaí poiblí eile freisin, in imthosca áirithe ina ndéantar 

foráil dó seo de réir dlí. 

 

Síníodh Acht na dTithe (Comhlachtaí Tithíochta Ceadaithe a Rialáil) 2019 (an tAcht) i ndlí ar an 

23 Nollaig 2019. Foráiltear san Acht do bhunú Rialtóir reachtúil chun maoirseacht a dhéanamh 

ar rialachas éifeachtach, bainistíocht airgeadais agus feidhmiú comhlachtaí tithíochta deonacha 

agus comhoibríocha. Táthar ag súil go mbunófar Údarás Rialála na gComhlachtaí Tithíochta 

Ceadaithe in Eanáir 2021. 

 



In am trátha, measfar go mbeidh AHBanna atá ar Chlár na Roinne, ag an tráth a gcuirtear tús le 

forálacha iomchuí an Achta, cláraithe go huathoibríoch leis an Rialtóir reachtúil. Ceadaíonn Alt 

34 (2) den Acht an fhaisnéis sin go léir atá i seilbh an Aire chun críocha Alt 6 d’Acht na bliana 

1992, a bhaineann le AHB measta a sholáthar don Rialtóir nuair a iarrtar.  

 

Aistrithe Sonraí Trasteorann 
 

Ní aistreoidh an Roinn sonraí pearsanta a bhailítear i ndáil leis an bpróiseas seo chuig aon tír nó 

eagraíocht idirnáisiúnta lasmuigh den AE/LEE. 

 
 

Cén fhad a choinneofar do chuid sonraí? 

 Ní choinneoidh an Roinn do chuid sonraí pearsanta ach chomh fada agus is gá chun na gcríoch 

lenar bailíodh agus lenar próiseáladh na sonraí. De réir ceanglas reachtúil agus gnó, beidh an 

tréimhse coinneála sonraí le haghaidh do chuid sonraí, de réir na gceanglas reachtúil agus 

aonad gnó agus Acht um Chartlann Náisiúnta 1986 (arna leasú).  

 
Do chearta 
 

Tá Beartas Cosanta Sonraí na Roinne, ina leagtar amach conas a úsáidfimid do chuid sonraí 

pearsanta, mar aon le faisnéis a chur ar fáil maidir le do chearta mar ábhar sonraí (lena n-áirítear 

sonraí maidir le ceart rochtana, an ceart go ndéanfaí ceartúcháin, an ceart go ndéanfaí 

léirscriosadh, an ceart chun srianadh ar phróiseáil, an ceart chun agóid a dhéanamh), le fáil ar 

ár suíomh gréasáin.  Tá cóip chrua den bheartas ar fáil freisin ach é iarraidh. 

 
Má shíleann tú go ndearnadh do chearta a shárú, tá an ceart agat gearán a dhéanamh le 

Coimisinéir Cosanta Sonraí na hÉireann (www.dataprotection.ie), agus tá an ceart agat leigheas 

breithiúnach a lorg. 

 
 

Sonraí Teagmhála 

 Má theastaíonn tuilleadh faisnéise uait, nó más mian leat do shonraí pearsanta a rochtain, 

déan teagmháil le hOifigeach um Chosaint Sonraí na Roinne. Seo a leanas na sonraí teagmhála: 

 

An tOifigeach um Chosaint Sonraí 
An Roinn Tithíochta, Pleanála agus Rialtais Áitiúil, 
Bóthar an Bhaile Nua, 
Loch Garman, 
Ríomhphost: data.protection@housing.gov.ie  
Teileafón: 053 9117450 

https://www.housing.gov.ie/corporate/compliance/data-protection/data-protection-policy
about:blank
about:blank

